
Na „n lang wag is die bouprojek uiteindelik aan 
die gang. Die projek het op 7 Januarie begin en 
dit behoort teen 31 Maart 2013 klaar te wees. 
Ons sal dan met vier splinternuwe klaskamers 
en nuwe meisie– en seunsbadkamers spog. 
Klasse word intussen die minimum ontwrig en 
normale skoolaktiwiteite vind deur die dag 
plaas. Pinacle Projects pak die groot taak aan 
en ons wens hulle alle sterkte toe. Ons sien 
baie uit na die nuwe gedeelte van ons skool. 

Bouprojek eindelik op dreef 

Die tasse is gepak, die 
kosblikke staan gereed en die 
jong dames en menere kan nie 
meer wag om “groot skool” toe 
te kom nie. Die groot dag het 
uiteindelik op 15 Januarie 
aangebreek. Die trane het maar 
vlak gesit toe Pappa en Mamma 
moes groet, maar gelukkig kon 
die ouers die trane onder be-
heer kry. Elke kind is deur „n 
vriendelike Graad 7-leier ver-
welkom en na hul onderskeie 
klasse geneem. Daar moes 
Mamma en Pappa groet en die 
nuwe Graad 1‟s het met groot 
verwagting by hul nuwe klas 
ingestap. Die kinders het  

gewerk dat die rook so trek en 
het dit vreeslik geniet. Baie 
welkom by die Lochie-gesin, 
Graad 1‟s. Ons hoop dat julle 
baie gelukkig hier sal wees.  

Nuwe Graad 1’s glimlag breed vir die nuwe jaar 

Maart 2013 

Nuwe personeel 

V: Beskryf Juffrou in „n paar woorde. 

A: Eerstens, is ek „n Koningskind, „n kind van God. Ek 

het „n passie om by mense se harte uit te kom. 

 

V:Is daar iets wat niemand van Juffrou weet nie? 

A: Ek was so 3jr terug nog blond gewees. 

 

V: Waarom was Juffrou geïntreseerd in hierdie 

pos? 

A: Ek wil graag werk. Ons het verhuis van Hart-

beespoort (by die dam) en ons hier kom vestig in 

Somerset-Wes. Die skool van die buitekant het my 

aandag getrek—die waardes wat openlik uitgebeeld 

word, asook die netheid wat sigbaar is. „n Netjiese 

skool wys trots en respek. 

 

V: Waar is Juffrou se gunsteling vakansieplek? 

A: Die Drakensberge God se magiese grootheid. 

 

V: Wie is Juffrou se rolmodel en hoekom? 

A: My pa se ma, ouma Joey. As die Here haar spaar, 

sal sy dié jaar 98jaar oud word. Sy is „n regte 

“Spreuke 31”-vrou. Alles wat sy doen, doen sy goed 

en stel „n voorbeeld. Ek wil ook „n “Spreuke 31”-vrou 

wees, „n vrou na God se hart. 

 

V: Wat is Juffrou se gunsteling tydverdryf? 

A: Om my draftekkies aan te trek en die pad te vat. 

Vroegoggend se vars koel lug en saligheid vir my 

gees en siel. 

V: Wat is Juffrou se kosbaartse besitting, buiten 

familie en vriende? 

A: My Bybel. Al die antwoorde vir die lewe kry ek 

daarin. “U Woord is „n lamp vir my voete en „n lig op 

 

Juffrou 

Lizette Fourie 

Juffrou 

Mia Koester 

V: Wat is vir Juffrou interesant van skoolhou? 

A: Al die kinders se stories en al die nuwe dinge wat ek 

elke dag leer. 

 

V: Watter vakke gee Juffrou en hoekom? 

A: NW en Teg. Dit was my hoofvakke op universiteit en 

ek is mal daaroor! 

 

V: Watter sport het Juffrou op skool gespeel? 

A: Ek het hokkie gespeel. 

 

V: Het Juffrou enige stokperdjies? 

A: Ja, ek hou baie van musiek maak. 

 

V: Waar het Juffrou studeer? 

A: Ek het op Wellington by CPUT geswot. 

 

V: Gee 1 woord wat vir Juffrou beskryf. 

A: Omgee. 

 

V: Wat maak vir Juffrou bang? 

A: „n Padda! 

 

V: Het Juffrou al enige kattekwaad aangevang? 

A: Ek het een keer ge-”bunk” op skool maar ek het vin-

ing my les geleer! 

 

V: Voltooi die volgende: Laerskool Lochnerhof is… 

A: die beste skool waar ek my loopbaan kon begin het! 

 

 

Deur: Danel Lambrechts 

Juffrou  

Ina Deetlefs 
Juffrou  

Leandi Conradie 

 

V: Hoekom hou Juffrou van skoolgee? 

A: Elke dag is anders, en dis lekker om die 

vordering in kinders te sien. 

 

V: Watter graad gee Juffrou? 

A: Ek gee vir die Graad 1‟s klas. 

 

V: Watter sport het Juffrou op skool 

gespeel? 

A: Ek het aan atletiek, netbal en swem 

deelgeneem. 

 

V: Het Juffrou enige stokperdjies? 

A: Ja, kuns! Ek is mal oor teken en verf. 

 

V: Waar het Juffrou geswot? 

A: Ek het in Wellington by CPUT geswot. 

 

V: Gee 1 woord om vir Juffrou te beskryf. 

A: Passievol. 

 

V: Wat laat Juffrou in die lug opspring van      

     skrik? 

A: Krieke en slange! 

 

V: Het Juffrou al ooit kattekwaad aangevang? 

A: “ Kan julle „n geheimpie hou?... Ek kan!” 

 

 

 

V: Gee een woord om Juffrou te beskryf. 

A: “Gypsy-rig” 

V: Is Juffrou „n diereliefhebber en as juf-

frou kon kies, watter dier sou juffrou wou 

wees? 

A; Ja, verseker! Ek sou „n kat wees, dan sou 

ek kon rondlê en rus net waar ek wil. 

 

V: Is daar iets wat niemand van Juffrou 

weet nie? 

A: Ek het in my handsak „n wolpoppie wat ek  

by Vishoek se kerkbasaar gekoop het, dit is 

my gelukbringer. My beste vriendin ken ek al 

vir 30 jaar. 

 

V: Waar is Juffrou se gunsteling vakansie- 

plek? 

A: Enige plek naby water, veral Clanwilliam 

dam en die see. 

 

V: Het Juffrou enige stokperdjies? 

A: Ek hou baie van lees, veral Engelse weten-

skapsfiksie boeke.  

 

V: Het Juffrou enige kinders? 

A: Ja, „n seun en „n dogter. 

 

V: Watter bekende persoon sal Juffrou 

graag wil ontmoet en hoekom? 

A: Ek sal graag vir Oprah Winfrey wil  

ontmoet, ek bewonder haar  omdat sy die 

moed gehad het om ten spyte van haar suk-

kelende kinderjare bo die slegte situasie te 

kon uitstyg en so „n groot sukses van haar 

lewe maak. Sy raak elke dag duisende mense 

se lewens deur haar sagte hart en omgee. 

sal dit wees? 

A: Ek sal „n haelgeweer patroon in die vuur gooi en duik. 

 

Vraag 4: Wat is/was jou grootste verleentheid op die ver-
hoog? 

A: Ek was by „n vertoning en ek moes tussen-in „n 
snaakse broek aantrek. Toe het Arno Jordaan frikkadelle 

in die sakke gedruk en ek het 
d i t 

Die bekende sanger en akteur,  Robbie Wessels het op 
19 Februarie by Lochnerhof kom kuier. Almal was in 
ekstase en kon nie wag om hom in lewende lywe te 
sien nie. Hy het sy nuwe film, 110m Leeuloop kom 
bekendstel. Daarna het hy ons met „n paar liedjies 
bederf. 

Jenna, Danel en Mijean het „n onderhoud met hom ge-
voer. Hier volg die onderhoud: 

 

Vraag 1: Watter soort toiletpapier sal jy gebruik om ie-
mand se huis te TP en hoekom? 

A: Definitief “two-ply” twinsaver, want dis sterk, sag,dit 
hou langer en dit sal mooi versier. 

 

Vraag 2: Wie was jou ontwerper vir die leeuloop pakkie 
en sal dit binnekort in winkels beskikbaar wees? 

A: Ek weet nie wie dit ontwerp het nie, maar die 
beskikbaarheid sal afhang of mense daarvan hou of 
nie. 

Vraag 3: Ons weet dat jy „n groot aanhanger van Will 
Farrel is. As jy en hy saam om „n braaivleisvuur sou sit 
en julle moet „n poets bak op al die ander mense, wat 

Kultuur 

ATKV Redenaars 

 

Wie kan dalk onthou waarvoor ATKV staan? Wel, 
dit staan nie vir Appel Tert en Koue Vleis nie! Dit 
staan vir Afrikaanse Taal-en KultuurVereniging. Ja, 
julle het reg gehoor, ons Afrikaanse taal wat ons 
almal praat en baie trots op kan wees. 

 

Die redenaarskompetisie is „n nasionale kompe-
tisie wat uit verskeie uitdunne bestaan. Dit is nogal 
vreesaanjaend om aan die kompetisie deel te 
neem. In die eerste rondte lewer jy „n toespraak 
oor „n voorafgekose onderwerp. Jy kry drie minute 
daarvoor. Jy moet dit gaan leer en dan vir die groot 
dag opdaag. „n Saal vol mense, Pappas, Mammas 
boeties, sussies, beoordelaars en 27 ander 
deelnemers. 

 

Haal diep asem, verbeel jou almal het snaakse 
klere aan en daar gaan jy. Jy mag net 3 minute 
praat, as jy meer of minder praat verloor jy 
punte.Onthou tog net die aanspreek, die inleiding 
en drie minute van oortuiging en ontleding. (Ek 

hoop ek het goeie punte gekry!) 

Daarna is dit nog nie verby nie, jy kry „n 
geheime onderwerp en 40 minute om „n 

onvoorbereide toespraak. 

 

Wanneer jy jou toespraak klaar het, beweeg jy te-
rug saal toe waar jy weer die beoordelaars moet 
oortuig van jou storie. Daarna is jy klaar. 

 

Was dit die moeite werd? Absoluut! Ons taal en 
kultuur is uniek en deur deel te neem leer ek nog 
boonop vaardighede vir eendag. 

 

Baie geluk aan al die deelnemers wat Lochnerhof 
se naam hoog gehou het. Baie geluk ook aan Jan-
ca Fourie, Anel Swart, Simoné Steyn en Karli 
Swart wat deur is na die volgende rondte. 

 

ONS PRAAT JOU TAAL 

 

 

 

 

 

 

Deur:  

Janca Fourie 

Robbie Wessels “Leeuloop” by ons skool! 

Hierdie jaar se kleure-atletiekbyeenkoms was weer eens ‘n reuse sukses. Jy kon 

die spanne se gees van ver af voel. Die groenspan het die geesbeker gewen met 

“Ninja turtles” as tema, die rooispan het met al hul “Grease”-atlete die atletiek 

gewen en die blouspan, wat “American football” voorgestel het, het met leë 

hande huis toe gegaan.  Alhoewel almal se temas baie goed uitgebeeld is, kan 

daar ongelukkig net een wenner wees. Ons sê baie geluk aan die wenners.  Ons 

Victrix Ledorum is Nadene Prinsloo en ons Victor Ledorum is Quinn Visser. Baie 

geluk aan elkeen van hulle asook elke leerder wat deelgeneem het aan die at-

letiek. Dit kweek goeie sportmanskap en uithouvermoë as almal saamspan en 

deelneem. Ons sê ook baie geluk aan Schalk van Schalkwyk en Karla Prins wat ge-

kies is om by SA’s deel te neem aan gewigstoot. Schalk van Schalkwyk het 9de 

plek behaal. Veels geluk! Lochies brand! 

 

Sport 

Kleure-atletiek koors 

Lochieland se WP-tennissterre hou ons skool se naam hoog 

Bo: Corné Briedenhann, Juan Mostert, Laurence 

Briedenhann, Quinn Visser, Emma van der 

Westhuizen, Chama Stevens, Kristen Meyer, 

Francois Cilliers , Danel Lambrechts, Nadene 

Prinsloo 

Hierdie jaar het ons skool se leerders baie goed gevaar 

toe Quinn Visser, Emma van der Westhuizen, Francois 

Cilliers, Kristin Meyer, Danel Lambrechts, Nadene Prins-

loo, Chamà Stevens, Juan Mostert, Laurence Briedenhann 

en Corné Briedenhann aan die WP-proewe deelgeneem 

het en vir die WP-span gekies is.  

 

Op 15 en 16 Februarie het Emma van der Westhuizen, 

Francois Cilliers, Kristin Meyer, Danel Lambrechts, 

Chamà Stevens, Laurence Briedenhann en Corné Brieden-

hann almal aan die Ceres WP-toernooi deelgeneem. 

Hierdie spelers het die WP B-span verteenwoordig. WP 

het teen Boland gespeel. 

 

Die o/11A-, o/12A- en o/13A-spanne gaan vanaf 2 to 4 

April aan die Synergy Beker in Port-Elizabeth deelneem. 

Quinn Visser, Nadene Prinsloo en Chamà Stevens gaan die 

WP verteenwoordig. WP, Boland, OP en Grens gaan almal 

aan hierdie toernooi deelneem. Ons wens al hierdie leerd-

ers baie sterkte toe. Baie geluk ook met jul wonderlike 

prestasie, ons is trots op julle! 

Deur: Chamà Stevens 

“Indoor hockey” 

Binnemuurse-hokkie 2013 

 

Die 0/13 seuns en dogters neem deel aan die Princess-liga,aangebied deur Somerset College. 

Die wedstryde word op Maandagaande gespeel,enige tyd vanaf  17:00-21:30 

Seuns: Punte vir - 33 en teen - 14 

Dogters: Punte vir - 11 en teen  - 11 

Die dogters het in die finaal teen De Hoop verloor,en het dus „n tweede plek behaal uit 16 skole. 

Baie geluk, dogters!! 

Laurence Briedenhann het die toekenning gekry vir die beste seunspeler van die liga. Baie geluk 

met die pragtige prestasie! 

Baie dankie aan al die ouers wat elke keer daar was vir ondersteuning,die afrigter en spelers 

waardeer dit baie!! 



Olimpiese spele weer eens „n groot sukses 

Die Olimpiese Spele is op Saterdag 23 Februarie gehou.  Hierdie geleentheid 

dien as bemarking vir Lochnerhof. Ons het alle voorskoolse kindertjies in die 

omgewing uitgenooi om die dag van pret en plesier by te woon. Elke kinder- 

gesiggie was baie opgewonde en met goeie rede. Die dag is afgeskop met die 

olimpiese fakkels wat ingebring is en  Eliscka van Wyk, wat geopen het met 

Skriflesing en gebed. Daarna het die naellope begin.     Die fietsie-skop was ‟n 

groot treffer onder die kleintjies. Daarna het die velditems begin. Dit is in die 

vorm van ‟n rondtebaan gedoen. Van verespiese gooi na oor ‟n tou hoogspring.  

Weer eens was dit „n groot sukses. Al was die weer dalk bietjie warm, het elke 

maatjie nog steeds sy bes probeer en dit baie geniet.  Elkeen is huis toe met „n 

“medalje” om die nek en sal daardeur definitief vir Lochnerhof onthou. Sien 

julle volgende jaar weer! 

Wiskunde week 

Die jaarlikse Wiskundeweek het hierdie jaar met „n knal afgeskop.   

Die eerste dag is met die maak van ‟n wiskundehoed begin. Die 

kinders moes „n papierhoed met „n wiskundesom daarop maak. Daar 

is pragtige hoedjies ontwerp. Die Maandag moes die kinders ‟n 

vloeidiagram maak wat om hul kop en arms moes pas. Tonne 

kreatiwiteit het in hierdie projek ingegaan en die eindresultaat was 

asemrowend. Dinsdag moes die kinders ‟n bord om hul nek hang met 

hul mates daarop. Die Woensdag moes hulle weer ‟n plakkaat om die 

nek hang met hul mates. Elke dag is daar pryse uitgedeel aan die 

kinders wie se “ontwerpe” die mooiste was. Die kinders het dit 

vreeslik geniet! Ons sê baie dankie aan Juffrou Magda vir al 

haar moeite met die reëlings en die lekker pryse wat die 

kinders ontvang het. Juffrou is tops!  

Why did the ba-

con laugh? Be-

cause the egg 

cracked a yolk! 
Why is the math book so un-

happy? Because it is full of 

problems! 

'n Blondine van 'n klein plattelandse dorpie gaan stap 'n entjie. In die bos sien sy verbaas 

'n valskermspringer wat in hoë bome vassit. 'Help!' roep hy toe hy haar sien. 'Wat maak jy 

daar?' vra sy vir hom. 'Ek was besig met 'n vryval, maar my valskerm het nie oopgemaak 

nie,' antwoord hy. Sy rol haar oë. 'Natuurlik het dit nie', vervolg sy, 'Jy kon enige van die 

plaaslike mense gevra het. Niks maak hier op 'n Sondag oop nie.' 

Lag „n slag 

Snaakse feite 

Bladsy 9 



Lochnerhof spog met splin-

ternuwe badkamers 

Swem kry groot geskenk 

Dr. Diek van Zel het goedhartiglik skopbordjies aan  

Lochnerhof se swemspanne geskenk. Hierdie bordjies is 

brood-nodig om die leerders van ons skool se swem te ver-

beter. Die nuwe bordjies is reeds ingelyf en is baie effek-

tief. Ons wil baie dankie sê aan dr. van Zel vir sy oop hand en 

die feit dat hy aan ons skool gedink het. Ons waardeer dit 

opreg! 

Soos almal reeds weet is die bouery goed op dreef. Die seuns se bad-

kamer is op 20 Maart voltooi en lyk spoggerig. Tot dusver was daar nog 

nie veel ontwrigting van die klasse nie en ons wil die bouspan bedank vir 

hul harde werk. Ons Lochies is baie opgewonde om die eindproduk te 

sien. 

